
ONGI ETORRI TITIRIJAIRA
TOLOSA  Atzo inauguratu zuten aurtengo Titirijai,
txotxongiloen festa erraldoia, jendetzaren artean

GAUR  Herriko bost txokotan ikuskizunak izango dira,
arratsaldean; Aranburuko erakusketa ere ikusgai dago 10

Aranburu jauregian Txekiar Txotxongiloen Leihoa erakusketa inauguratu zuten. I. TERRADILLOS

WWW.TOLOSALDEKOHITZA.INFO›

›› GENERO INDARKERIAREN AURKAKO EGUNA
Gaiaren inguruko ikuspegi desberdinak elkarte eta erakunde desberdinen eskutik › 4-8

Igandea
2007-11-25

V.URTEA 1.297. ZENBAKIA
ESKUALDEKO EGUNKARIA

Ikaztegietan, Euskal
Jai arrakastatsua 11



aArgazki zaharra

2 TOLOSALDEA ETA LEITZALDEA TOLOSALDEKO ETA LEITZALDEKO HITZA
IGANDEA, 2007KO AZAROAREN 25A

E Eztabaida

Emakumeenganako
Indarkeriaren Aurkako
Nazioarteko Eguna da gaur.
Ia egunero genero
indarkeriarekin loturiko
erasoen berri irakur
dezakegu. Non dago
arazoa?

]Pello.«Gizartearen antolaketan
dago arazoa nire ustez. Halere as-
kotan gizonezkoek arazoa dugula
diote baina emakume asko eta
asko daude trabak jartzen dituzte-
nak eskubide berdintasunera iris-
teko. Antolaketa modua aldatu
beharko litzatek, alor guztietan
bertikala da horizontala orde».
]Maite.«Agian Pellok arrazoia du
esatean emakume askok trabak
jartzen dituztela, baina uste dut
hori lehen izaten zela. Egun hori al-
datuz doa, eta emakumeok ez
dugu pentsatzen lehen bezala.
Gaur egungo emakume gazteok,
lehen ez bezala, ez gaude gizonez-
koen mespretxuak aguantatzeko.
Gainera, gaur egun, babes handia-
goa dugu gizartea orohar, beraz,
ez dugu beldurtuta egon behar
gauzak salatzerako orduan. Tartu
txarra izan den kasu baten aurrean
berehal egin behar dugu emaku-
meok zerbait, batez ere, biktimari
zein beste inori berriro gerta ez da-
kion».

B adakizue dagoeneko Estatu
Batuetako The Wall Street

Journal egunkariak euskarari bu-
ruzko artikulu bat argitaratu due-
la. Mundu mailan erreferentzi na-
gusietako bat bezala erabiltzen
den egunkariko kazetariak zioe-
nez, gure hizkuntza pobrea da, ez
du balio gure garaiko gizarte mo-

dernorako. Eta hala ere, euskaldu-
nok gure hizkuntza inposatu nahi
omen dugu. Jakin dugu lehenengo
kritika erantzuten (euskarak gai-
nontzeko hizkuntzek balio duten
gauza guztietarako balio du, ez da
hizkuntza pobreago bat), baina bi-
garren kritikari dagokionez (eus-
kaldunok euskara ikastera behar-
tzen ditugu euskara ez dakitenak),
beti bezala zalantzak sortu dira.
Batzuk diote inposaketa ez dela
ona, ez duela funtzionatzen.…Eus-
kaldunok ez dugu ahaztu behar,
Espainian bizitzeko beharrezkoa
dela gaztelania jakitea, eta Fran-
tzian bizitzeko frantsesa jakitea,
eta beraz ez dela arraroa Euskal
Herrian bizitzeko euskara jakin
beharra. Egia da ikuspegi etiko ba-
tetik, jendea behartzea behin ere

ez dela ona, baina bestetik gogora-
tu behar dugu nola iritsi garen
egungo egoerara (Euskal Herrian
bizi garen hiru miloi biztanletik
600.000 bakarrik gara euskaldu-
nak): mendeetako gaztelania eta
frantsesaren inposaketaren ondo-
rioz. Izan ere, errealitatean, guk
hala nahi ez izan arren, hizkun-
tzen arteko harremanak ez dira
demokratikoak. Boterea eta politi-
ka dago atzean, eta Estatu handi
eta boteretsuek euren hizkuntza
inposatzen diete txiki eta ez hain
boteretsu direnei (hau hobeto
ulertzeko begiratu Xamarren
Euskara jendea” eta “Orekan” li-
buruak).

Norbaitek erantzungo du beste-
ek gaizki egin izanak ez duela esan
nahi guk ere orain gauza bera egin

behar dugunik. Baina zer gertatu
da euskara ikastea norberaren bo-
rondatearen esku utzi denean? Es-
painia eta Frantzia barnean bizi
garenez, jendea lasai bizi daitekee-
la gaztelania eta frantsesez, eta
gehiengoak ez duela euskara ikasi.
Horregatik, Donostiako ospitale-
an oraindik langileen gehiengo
handi batek ez daki euskaraz, eta
horregatik Tolosaldeko herri txi-
kietako ume euskaldunak hara jo-
aten direnean ez diete ulertzen eri-
zainei. 

Baina garbi eduki behar duguna
da beraiek direla errespetu falta
adierazten digutenak, eta beraiek
direla lotsatu behar dutenak. Eta
ikasi nahi ez badute, ikastera be-
hartzeko eskubidea daukagula,
garbi jartzen baitu pasilloan ume-
ak eskubidea dutela ongi tratatuak
izateko eta euren hizkuntzan hitz
egiteko. Gaztelania hutsean dago-
en poster batean.

Euskararen inposaketa

›› Uzturretik
Joxi Imaz

E Inkesta

Gipuzkoako Bertsolari
Txapelketan eskualdeko
nor ikusten duzu final
handian?

]Joseba Aburuza.«Mendiluze
txapeldun».
] Iñigo.«Nik ere uste dut Mendilu-
ze izango dela final handian.
Gehiago esango dut gainera, uste
dut finala bera ere irabaz dezakee-
la, eta asko gustatuko litzaidake».
]Aiora.«Nire ustez Irazuk merezi
du dudarik gabe saria, bere umilta-
sunak bere bertsoak sintseritatez
betetzen ditu eta naturaltasunak
laguntzen dio bertsoak bapatean
botatzen».
] Iñaki.«Ba, nik esango nuke
Amaia Agirre finalena ariko dela,
eta ongi gainera. Baina billabona-
tarraz gain, eskualdeko gehiago
ere izango direla uste 
dut. Hori gustatuko litzaidake
behintzat».

1933an, Gure Txokoa banda
TOLOSA ]Pasa den ostegunean Santa Zezilia eguna izan zela kontuan har-
tuta, Tolosako Gure Txokoa banda dakargu gaur TOLOSALDEKO ETALEI-
TZALDEKOHITZAra. Argazkia 1933 urtean atera zuten, Gorosabelgo esko-
letan. Zuzendaria Dionisio Mendia da eta identifikatu ditugun musikari
gutxien artean daude duela hilabete hil den Pascual Garces (zuzendaria-
ren atzeko bonbardinoaren atzean, tronpeta-jotzailea), bere anaia Dioni-

sio Garces (goian, ezkerretik hasita hirugarrena, klarinete-jotzailea),
Etxeberria (ezker ezkerrean, bonbardino-jotzailea) eta Gabriel Urra (bi-
garren ilaran eskuin eskuinean, tronpeta-jotzailea). Banda honek Korreo
kalea eta Kale Nagusiaren arteko pasabidean entseatzen zuen. Garai be-
rean bazen beste banda bat Tolosan, Iruña izenekoa. Hauek baino zer-
txobait gazteagoak ziren. HITZA

G aur azaroaren 25 da. Gaur ere
emakume askorentzat sufri-

mendu eguna izango da.
Zergatik? Gaur ere tratu txarrak

pairatuko dituztelako.
Gaur behintzat gizarteak ain-

tzakotzat hartuko ditu eta beren
egoera salatu egingo du. Hala ere,
tamalez, askotan, –gehiegitan
esango nuke nik,–ahaztu egiten
dugu emakumeenganako tratu
txarrak egon badaudenik. Horre-

gatik, gaur bezalako egunak behar
dira, emakumeenganako tratu
txarren aurkako mezu irmoa za-
baldu beharrean gaudelako.

Zergatik?
Honelako egoera baten aurrean

ezin garelako ixilik egon. Emaku-
me askok jasaten dutelako indar-
keria fisikoa, psikologiko zein se-
xuala baina oso gutxik, ordea, sala-
tzen dutelako, % 20 inguruk, hain
zuzen.

Tolosa ez da salbuespena. He-
men ere salaketa kopurua goraka
joan da azken urteotan; gaur egun
39 kasu daude irekita, aztergai.

Zergatik?

Gizonezko batzuek beren ingu-
ruko emakume bati edozer gauza
egin diezaioketela uste dutelako.
Uste okerra, benetan! Beren ingu-
ruko emakume horren aurka be-
ren ahulezia osoa indarkeria mo-
duan iraultzen dutelako.

Zergatik?
Bere maskulinitatea era okerre-

an ulertzen duelako. Botere termi-
noetan. Zenbat eta gizonago, or-
duan eta indarraren “jabe” han-
diagoa, edota alderantziz. Berdin
da. A zer lelokeria!

Zergatik gaur, beraz?
Bizi den egoera hau gazteen ar-

tean ere errepikatzen delako. Hori

da gairik lazgarriena. Tratu txa-
rren kopurua gazteen artean oso
altua dela. Salaketen %40 inguru
35 urtez beherako neskek jartzen
dituztelako. Eta egungo gaztedia
etorkizuneko gizartea da. Beraz,
alarma gorriak piztu behar ditugu
ezinbestean.

Hori dela eta, gaur zer egun den
gogorarazteko, konzentrazioa
egingo dugu gaur Triangulo Pla-
zan 19:30ean eta plazan dagoen es-
kultura zapi beltzez estalita egon-
go da. Estalita, gugandik gertu dau-
den infernuzko egoera asko
bezala. 

Garrantzitsua da elkarretara-
tzea jendetsua izatea. Guztiok
emakumeenganako tratu txarren
aurka. Hau ez baita joko bat! 

Emakumeak errealak gara!

Zer egun da gaur? Zergatik?
›› Iritzia
Onintza Lasa
Tolosako Berdintasun zinegotzia

I ritsi da beste behin ere azaroak
25, indarkeria sexistaren aurka-

ko nazioarteko eguna, Bilgune Fe-
ministak salaketa eta mobilizazio-
rako eguna bezala ulertzen duena.
Nazioarteko egun onek bere alde
on eta txarrak ditu gure ustez, na-
zioarteko egun guztiek bezala. Ba-
tetik, aukera ematen du emaku-
meok, emakume izateagatik, jasa-
ten dugun egiturazko indarkeria
agerian uzteko. Baina bestalde, ho-
rrelako egunek itxurakeria eta zu-
rikeriatik asko dute. Eta hor sartu-
ko genuke instituzioen papera.
Hurrutira joan gabe, gure udale-
txeetatik urte guztian zehar agertu
ez duten borondate politikoa egun
honetan agertu nahi izaten dute,
urte guztian lan egiten duen mugi-
mendu feministaren parean jarri
nahian. 

Indarkeria sexistak bizirik dirau
eta horretaz jabetzeko ez dago
mundura begira jarri beharrik na-
zioarteko egun honetan. Euskal
Herrian eta urrutira joan gabe,

gure eskualdean bertan, pasa den
hilabetean bi emakumek tratu txa-
rrak jaso zituzten Zizurkilen eta
Villabonan. Baina, emakumeon
aurkako indarkeria ezin da soilik
tratu txarrekin eta eremu priba-
tuan ematen diren erasoekin lotu.
Indarkeria sexista, maila handia-
goan ala txikiagoan, emakume
guztiok eta eremu guztietan paira-
tzen dugu. Ez soilik bikote arteko
harreman pertsonaletan, baita es-
kolan, lantokian, kalean, parran-
dan, kartzeletan, komisaldegian…
egitura patriarkalak bere isla du
egunerokotasunean. Egitura ho-
nek bideratzen baitu gizonen eta
emakumeen arteko harremanak
jerarkikoak izatea eta ez, eskubide
eta aukera berdintasunean oina-
rritzen direnak. Eta beraz, sexu ar-
teko botere harreman horiek ahal-
bidetzen dute emakumeon aurka-
ko indarkeria. Indarkeria fisiko
zein psikikoa dena. Jazarpen se-
xistaren ondorio latzena erailketa
da, baita tratu txarrak edota bor-
txaketa ere. Baina isilpean pasa-
tzen diren beste hainbat eraso pai-
ratzen ditugu emakumeok, eta ez
horregatik besteak baino kezka
gutxiago sortzen digutenak. Ga-
rrantzitsua da jazarpen oro identi-

fikatzea, horrela, eraso guztiak sa-
latu eta ekidin ahal izateko. Ema-
kumeok eskubidea dugu jendarte-
aren esparru guztietan sufritzen
dugun indarkeriarik gabe bizitze-
ko. 

Indarkeria sexista arazo sozial
bat da, jendarte patriarkaletik da-
torrena, eta hau konpontzeko, be-
netako erantzun soziala eta se-
xuen arteko botere harremanen
iraultza beharrezkoak dira. Ema-
kumeon kontrako indarkeriari au-
rre egitea denon ardura da. Zuk zer
egingo duzu?

Emakumeei autodefentsarako
deia egin nahi diegu. Aski da esan
eta gure tresna indibidualak zein
kolektiboak sortuz, beldurrik
gabe, gure eskubideen jabe izanik,
sistemak eragindako harreman je-
rarkikoei aurre egingo diegu. Ja-
rrera indibidual aktiboaz, gure au-
toestima landuz, emakumeok an-
tolatu eta denon artean posible
delako, harreman berriak sortuko
ditugu.

Instituzioei berriz arduraz joka
dezatela eskatu nahi diegu. Neurri
eraginkor eta integralak har ditza-
tela eta emakume erasotuei behar
bezalako babesa eta aholkularitza
zerbitzua eman diezaietela berea-

la. Prebentziorako dei berezia ere
egin nahi diegu. Egungo egoerak
erakusten baitigu gauzak ez direla
aldatzen ari, eta belaunaldi berrien
artean oraindik indarkeria sexis-
tak bizirik jarraitzen duela. Insti-
tuzioek pausoak eman dituzte bai,
legediak eta batzordeak sortu di-
tuzte, baina betearazteko aurre-
konturik gabeko legeak eta erabaki
ahalmenik gabeko batzordeak. In-
darkeria sexistak bizirik dirau, be-
raz, zer ekarri dute neurri hauek?
Egoerak bere horretan jarraitzea,
izan ere, arazoari erroetatik eusten
ez zaion bitartean, partxeak jartze-
ak eta sintomei ekiteak, ez baitu
benetako irtenbiderik ekarriko. 

Amaitzeko esan, erasotzaileek
ez dutela lekurik gure artean, jen-
darteak ezin ditu jarrera hauek ba-
bestu, ezta konplize izan ere. Edo-
zein motatako eraso eta jarrera
matxisten aurrean gure gaitzespe-
na azaldu behar dugu. Emakume-
ontzako espazio libreak sortu eta
berreskuratu behar ditugu, non ja-
rrera hauek ez duten lekurik izan-
go. Beraz, erasotzaileei aurre egin
eta salatu egin behar ditugu gure
herrietan, ez ditugula nahi argi
utziz. 

Piztu alarma, autodefentsara!

Emakumeon kontrako indarkeriari aurre
egitea denon ardura da. Zuk zer egingo duzu?
›› Iritzia
Maria Garzia, Oihana Lopetegi 
eta Eider Elduaien
Tolosaldeko Bilgune Feminista

›› ATZOKO AZOKA

Merk. Gares.
Berdura plaza
Landina 10,00 -
Ziklamena 5,00
Xarbota 4,00 6,00
Txinatar krabelina 2,50 -
Siemprevivas 6,00 -
Gerbera 12,00 -

Bertako produktuak
Ziza horia 20,00 -
Gamuza 14,00 -
Errezil sagarra 1,50 -
Intxaurra 2,50 4,00
Gaztaina 3,00 -
Urrak 2,00 3,00

Produktu ekologikoak
Sagarra 2,00 3,00
Kalabaza 1,60 3,04
Dilistak 2,40 -
Ahuntz gazta 3,00

Azken
egunetako
eguraldi hotza
nabaritzen 
ari da azokan 

Tolosa ›› Atzoko nobedade
bezala, gardua aipatu behar
da; datozen asteetan pazko
loreak espero dituzte

PABLO ALBERDI

Atzoko azoka eguna lasaia suerta-
tu zen goizeko lehenengo ordue-
tan, eta pixkanaka, goiza aurrera
zihoala, berotu egin zen. 

Egun hauetako hotzak eta egu-
raldi aldaketak, eragina izaten ari
da postuengan. Produktu batzuk
agortu dira, tomateen edo eta ond-
doen kasu, eta beste batzuk indar-
tzen ari dira asko. Azak, azaloreak,
bruselazak, romanesku azak, bro-
kolia eta lonbarda aza puri purian
daude, eta hauekin, porruak, aze-
narioak eta azelgak. Nobedade be-
zela gardua aipatu behar dugu; 4
eurotan saldua, datozen egunetan
arrakasta handiko barazkia izango
dela esan dezakegu. 

Datozen asteetan pazko loreen
agerpena espero dugu. Hurrengo
asteburuan ez baldinbada, he-
mendik bi larunbatera izango da.

Kultur Elejiraren
azken ekitaldian,
zezenak
BALIARRAIN ]Kultur Elejiraren az-
ken ekitaldia atzo egin zen, eta
bertan, haurrak izan ziren prota-
gonista. 17:00etan Ani Martine-
zekin esku lanak egin zituzten, sor-
mena lantzeko asmoz. Ondoren,
zezen buru baten aurretik ibili zi-
ren haurrak korrika frontoian, en-
tzierro batetan egongo balira be-
zala. ASIER IMAZ

Txikienak
gustura
pailazokerietan
ADUNA ]Kultur Astearen baitan,
atzo arratsaldean hitzordu berezia
izan zuten etxeko gaztetxoenek,
izan ere, Adunako pilotalekuan
pailazoen emanaldia izan zuten.
Gaztetxo eta guraso asko gertura-
tu ziren hauek ikustera. Ondoren,
barrikoteak, taloak, gaztainak eta
ardoa dastatzeko aukera ere izan
zen. I. TERRADILLOS



Emakumeenganako Indarkeriaren Aurkako Egunaren harira hainbat ekintza gauzatu dituzte aste honetan, gazteak sentsibilizatzeko asmoz. IMANOL GARCIA

Berdintasunaren gaia erronkatzat
hartuz batzordea sortu du Udalak 
Gizartea ›› Protokolo bat
eratzea, emakumeen
kontseilua eta jabekuntza
eskola sortzea ditu
helburu, besteak beste
batzordeak

ESTI EZEIZA

Tolosako Udalean, duela hilabete
gutxi Berdintasun batzordea sortu
zen. Batzorde horren buru da
Onintza Lasa zinegotzia, eta ber-
tan lanean dihardu Josebe Itu-
rriotz teknikariak eta Jokin Bilda-
rratz alkateak. Berdintasun ba-
tzorde honen helburua «Tolosan
berdintasuna jorratzea eta erron-
ka garrantzitsu bezala lantzea da».
Tolosa Berdinsarea osatzen duten
36 Udalen barruan dago. Sare ho-
nen baitan egoteko, Udalak Ber-
dintasun plan bat izan behar du. 

Batzordearen helburuak
Berdintasun batzordeak helburu
ugari ditu datozen hilabeteetara-
ko. Alde batetik, kontseilu bat era-
tu nahi dute. Honek herriko jen-
dea bilduko luke. Beraiek berdin-
tasunaren gaia jorratuko lukete,
proposamenak bilduaz eta infor-
mazioa Udalari emanaz. Hau, ba-
tik bat emakumeei zuzenduta
dago. Emakumeen gaiak, partai-
detza... sustatu eta jorratuko lituz-

kete kontseiluan. Josebe Iturriotz,
teknikariaren esanetan, «hau oso
bide ona da, beraien nahiak jaso-
tzen baititzakegu, eta gero horren
araberako ekintzak prestatu».

Batzordearen beste proposa-
menetako bat Jabekuntza Eskola
da. Hau emakumeei zuzendutako
eskola bat da. Hemen gai ezberdin
ugari landuko lirateke: literatura,
historia... baina denetan ere ema-
kumea erreferente gisa hartuz.
Iturriotzek aipatu bezala, «ema-

kumeoi erreferenteak falta zaizki-
gu». Jabekuntza eskola honek
emakumeei baliabideak eskain-
tzen dizkie, «boteretzeko».

Azkenik, Iturriotzek azaldu
bezala «indarkeriaz hitz egitean,
protokolo bat egin behar da».
«Mila sentsibilizazio kanpaina
egin arren protokolorik ez badago
ez du gehiegi balio» gaineratzen
du. 

Sentsibilizazio kanpaina
Berdinsarearen aurtengo sentsibi-
lizazio kanpaina 13-18 urte bitarte-
ko gazteei zuzenduta dago. Psiko-
logo batzuek diotenaren arabera,
«adin hori berez gogorra da, gaine-
ra identitatea orduan eratzen da».
Hala, identitate horren oinarrian
dauden balioak dira maskulinita-
tea eta feminitatea. Honenbestez,
beraien burua sortzeko garaian,
erabiltzen dituzten baliabideak es-
tereotipoak dira. Hauek, telebis-
tan, Interneten, inguruan... daude.

Josebe Iturriotzek azken hila-
beteetan, gazteekin egindako es-
koletatik ondorioztatu du, «diskri-
minazio honetan, neskek eta muti-
lek toki ezberdina dute». Neskek
ulertzen dute beraien egoera. Iker-
ketek diote gainera, adin horretan
mutilek baino neska gehiagok egi-
ten dutela bere buruaz beste, eta
depresioetan errazago erortzen
direla. Hala, zerbait azalduz gero,
errazago ulertzen dute. Mutilen
kasuan berriz, maskulinotasuna
balio on bat bezala barneratzen
dute, eta zailagoa da horri kritika
egitea. Iturriotzek dio, berak nera-
beei ematen dizkien hitzaldiekin
konturatzen dela, gazte hauek,
ohartu gabe irensten dituztela es-
tereotipoak.

Asteko ekitaldiekin amaitzeko,
gaur, 19:30ean elkarretaratzea
egingo dute Triangulo plazan.

Bestalde, herriko eskulturak zapi
beltz batez estaliko dituzte.

Tratu txarren aurkako legea
Josebe Iturriotzek esan bezala,
«Berdintasuna iristean, uste zen
indarkeria kasuak murriztu egin-
go zirela, baina datuek erakusten
dute gauzak ez direla horrela
izan». Duela urte gutxi, indarke-
riare aurkako legea egin zen Espai-
niar estatuan. Hala, egun, 2004 ur-
tearen aurretiazko datuak ez dira
kontuan hartzen. Ertzaintzaren
artxiboetan, azken lau urteetako-
ak bakarrik aurki daitezke. Tolo-
sari dagokionez, Ertzaintzan,
2004tik hona tratu txarren ingu-
ruko 39 kasu irekita daude orain-
dik. Hau da, salaketa horien jarrai-
pena egiten ari dira. 

Dena den, zenbait kasutan, tratu
txarrak jasotzen dituztenek,
Ertzaintzara jo beharrean, Udale-
ko gizarte zerbitzuetara jotzen
dute. Hemen, laguntza psikologi-
koa eta abar eskaintzen dizkiete.
Datuen arabera, gehiengoak nahiz
eta gizarte zerbitzuen aurrean
laguntza eskatu, ez du Ertzaintza-
ren aurrean salatzen. Horren
aurrean, Josebe Iturriotz Berdin-
tasun teknikariak dio, «tratu txa-
rrak jasaten dituen edonork salatu
egin behar duela, bestela ez baitu
ezertarako balio. Bera babesteko
mekanismoak ez dira martxan jar-

tzen, pauso hori ez badu ematen
erasotua denak».

Egun, gero eta emakume gehia-
gok salatzen dituzte indarkeria ka-
suak, «honek zerbaitetarako balio
baitu», hau da, lehen egiten ez zi-
tzaion bezala, egun jarraipena
ematen zaio.

Zenbait datu
Orohar, indarkeriaz hitz egitean,
kanpokoen gauza dela uste du jen-
deak. Baina datuek adierazten
dute gauzak ez direla horrela, eta
uste baino gertuago dagoela ara-
zoa. Duela egun gutxi Euskal He-
rriko hedabide batean argitaratu-

tako datuen arabera, egunean zor-
tzi emakumek salatzen dituzte
tratu txarrak Araban, Bizkaian eta
Gipuzkoan. Guztira, 3.017 emaku-
mek salatu zituzten tratu txarrak,
eta horietatik ia erdiak (%42) ema-
kume gazteak ziren, 32 urtetik be-
herakoak. Erasoen %75,2a etxean
gertatu ziren, bikotekideek ema-
kumeei eraso eginda. Erasoen on-
dorioz, bost emakume hil ziren iaz
Euskal Autonomia Erkidegoan.
Araba, Bizkaia eta Gipuzkoan 23
larri zauritu ziren, eta beste 1.074
arin. Iaz, 256 salaketa izan ziren
Araban, Bizkaian eta Gipuzkoan,
gehienak sexu erasoenak. Lau sa-
laketatik hiru 32 urtetik beherako
emakumeek aurkeztu zituzten.  

Zer egin behar da tratu txarrak
jasanez gero?
Batetik, 112 zenbakira deitu. Beste-
tik, arazoa konfidantzazko pertso-
na bati kontatu. Lesio fisikorik, edo
psikikorik izanez gero, osasun etxe
batera joan eta eskatu mediku
txostenaren kopia. Lesiorik ez
badu erasotuak, udalerriko gizarte
zerbitzuetara joan daiteke, eta han
esango diete nola eskuratu doako
laguntzak: psikologikoak, juridi-
koak... Babesa behar izanez gero
berriz, babesteko agindua ere eska
dezake gizarte zerbitzuetan, epai-
tegietan...

Egunean 8 emakumek
salatzen dituzte tratu
txarrak, Araban, 
Bizkaian eta Gipuzkoan

Salaketak jarri 
dituztenen kasuetan,
%42ak, 32 urte 
baino gutxiago ditu

Sentsibilizazio astearen
baitan elkarretaratzea
egingo dute gaur,
19:30ean, Triangulon

Tolosako Ertzaintzaren
egoitzan 39 indarkeria
kasu irekita daude, 
2004. urtetik hona 



«Tratu txarren egoera
batetik atera daiteke, 
eta indartsu gainera»

Gizartea›› Acovidem-
eko lehendakaria eta
Tolosako osasun
etxeko medikua da
Esther Antero; 
etxeko indarkeriaren
inguruan biktimen
ikuspuntua ematen du

E Elkarrizketa ESTHER ANTERO › Acovidem elkarteko lehendakaria

IMANOL GARCIA

Esther Antero (Donostia, 1962)
Acovidem elkarteko lehendakaria
da. 2006ko martxoan sortu zen
Acovidem, hau da, EAE mailan
Etxeko Indarkeriaren Aurkako eta
Adingabeen Defentsarako Elkar-
tea. Lanbidez medikua da eta Tolo-
sako osasun etxean egiten du lan.
Zergatik sortu zenuten Acovi-
dem elkartea?
Biktimak biltzen zituen elkarterik
ez zegoen eta Emakundeko zu-
zendaria den Izaskun Moyuak
animatu gintuen pauso hori ema-
tera. Elkartearen bidez instituzio-
en eta administrazioaren aurrean
bitartekari izan gaitezke, edozein
arazoren aurrean banaka baino el-
karte bezala agertzeko. Ikusten ge-
nuenez biktimek bizitzen genue-
na orokorrean arazo berdinak zi-
rela, pentsatu genuen elkartea
sortzea. Bestalde, sortu genuenok
ibilbide bat badugu eta beste ema-
kume batzuk galduagoak egon
daitezke. Elkartearen bidez jaki-
narazi nahi dugu, momentu bate-
an dena beltz ikusten badute ere,
hortik atera daitekeela eta indartsu
gainera. Ez da bide erraz bat, baina
merezi du pauso hori ematea.
Zein da zuen lana?
Batetik, egoera horretan dauden
emakumeentzako informazio
puntua eta beraiei entzungo diena
izatea. Beraien egoeran daudenek
entzungo diete, orain arte gerta-
tzen ez zena. Bestalde, gure artean
kasuak azaltzerakoan, kontura-
tzen ginen zailtasun berdinak ge-
nituela. Bakoitzak bere borroka
eramaten genuen eta egia esan,
pixka bat antzua izaten zen. Beraz,
borroka batera eginez gero, modu
erosoagoan egin ahal izaten ge-
nuen lan hori. Bestalde, lehenengo
helburua kontzientzia soziala sor-
tzea da. Tratu txarren gaia oso in-
dartsua da, edonork jasan edo on-
doan izan ditzake.
Egian esan, aurriritzi ugari daude
horren inguruan.
Jendeak klixe ugari ditu: trata txa-
rrak jasaten dituen emakumea
mediorik gabekoa dela, ez dakiena
bakarrik moldatzen eta gizonez-
koa alkoholikoa eta drogazalea
duela. Klixe horiek apurtu egin be-
har dira. Tratu txarrak edozeinek
jaso ditzake. Ez gara moldakaitz
batzuk edo ezjakin batzuk. Gure
bizitza aurrera ateratzeko gai ga-
ren pertsona arruntak gara.
Zer nolako laguntzak jasotzen di-
tuzue?
Egun gero eta medio gehiago jar-

tzen ari dira, gutxienez ekonomi-
koki, egoera horretatik ateratzeko
eta gero zure modua aurkitzeko
bizitza aurrera ateratzeko. Baina
esan beharra dago ez daudela uste
ohi den bezainbesteko laguntzak.
Badirudi, tratu txarrak sufritzen
badituzu alfonbra gorri bat jartzen
dizutela eta ez da horrela. Badaude
emakumezko batzuk indepen-
dentzia ekonomikoa izan arren,
dependentzia emozionala dute-
nak eta medio psikologikoak be-
har dituztenak. Badaude erabakia
hartu duten emakumeak baina au-
tonomia gehiago behar dutenak

bai ekonomikoki edo familiaren
aldetik. 
Arazo berdinak topatzen ditu-
zuela diozu. Zeintzuk dira?
Lehenengo zailtasuna jasaten ge-
nuen sinesgarritasun urria izaten
zen. Kontatzen duzunean zer ger-
tatzen zaizun, beldurra duzula
zerbait gertatu daitekeelako eta sa-
laketa jartzen duzu, benetan zaila
da sinistua izatea. Ez da erraza fro-
gak erakustea eta batzuetan zaila
da zure kasua azkar aintzat har-
tzea sinesgarritasuna ukatzen di-
zutelako. Esaten zenuenean bel-
durra zenuela, arriskuan zeunde-

la, zerbait serioa gertatzea posible
zela, normalean exajeratutzat har-
tzen zintuzten. Orain genero in-
darkeriaren legea dela eta, epaile-
ak azkarrago aritzen dira. Bestal-
de, epaiketa azkarrak badaude ere,
askotan baldintza desegokitan egi-
ten dituzte. Emakumezkoa, orain-
dik izututa dagoena, deklarazioa
oso urduri dagoela egiten du, gaiz-
ki prestatuta, askotan gertaeran
bakarrik zentratuta eta beraz ohi-
kotasuna ezkutuan geldituz. Eta
oso garrantzitsua da ohikotasuna,
ezberdina baita gertaera jakin bat
izatea edo tratu txarrak ohikoak

izatea, azken horrek jarrera bat
erakusten duelako. Prozesu luzee-
tatik arinegi jokatzera pasatu gara.
Zer uste duzu erasotzaileek iza-
ten duten zigorrei buruz?
Zaila da kartzela zigorra duen deli-
tu bat izanik, benetan kartzelara
joatea. Eta joaten bada erraza da bi
egunetan ateratzea, hainbat trata-
mendutara heltzen delako. Bitar-
tean, zuk ahal duzun bezala kon-
pondu behar duzu. Gainera, ba-
tzuetan etxez aldatzea aholkatzen
dizute. Baina, ez al diote ba bestea-
ri eman urruntzeko agindua? Ba-
dirudi erakundeetatik batzuetan

ihes egitera bultzatzen zaituztela.
Baina ez, nik nire ingurunean gel-
ditu behar dut eta ikusi beharko
dugu nola babesten nauten bizitza
normala egiteko. Bestalde, berdin-
tasuna eskatzen dugu zigorretan.
Erasoa kutxazain bati egiten ba-
diozu, hau da, makina bati eraso-
tzen badiozu, hainbat kasu daude
espetxe zigorrak jaso dituztenak... 
Haurren egoera ere aztertzen du-
zue elkartean. Horri buruzko in-
formazioa gutxitan azaltzen da.
Zuzenean erasoak jasan dituzten
haurrak badira. Haurrentzako bi-
sita erregimenak zehazten dira,

baina haurrek ez dute joan nahi,
erasotuak izan direlako edo gauza
asko ikusi dituztelako. Baina epai-
learen aginduz joan beharra dute.
Beraz, arazo askorekin eta zentzu-
gabekeria batekin aurkitzen zara.
Alde batetik zure seme-alabari
esaten diozu joan behar duela eta
saiatu behar zara ahal den errazen
egiten, ezer ez dela pasatuko eta
horrelakoak esanez. Eta berak,
erasoak jasan dituena izan daitee-
na gainera, galdetzen dizu nolatan
bidaltzen diozun bere ama izanik
tratu txarrak eragin dizkion per-
tsonarengana.  

Haurrek beraein ikuspuntua ere
izango dute.
Haurrek begiak eta belarriak di-
tuzte. Beraien ikuspegia dute eta
beraien ondorioak ateratzen di-
tuzte. Eta hori, ematen duenez, ez
da ikusten. Erasoa zuzenean jaso-
tzen ez badute ere , gertaera oso la-
rriak ikusi dituzte eta beldur han-
diarekin joaten dira bisitetara. As-
kotan, gainera, esaten da guk
sartzen diogula beldur hori. Badu-
te beraien irizpidea, ez dira tonto-
ak. Eta normaltasun batean dau-
dela esaten denean, errealitatea ez
da hori. Indarkeriazko jarrera bat
ikusten dutenean, egoera lasaitzen
saiatzen dira, ez normaltasun ba-
tean daudelako, askotan euren bu-
rua defendatzeko. 
Zure kasuan, orain espetxean
dago erasotzailea. 
Espetxetik ateratzen denean, be-
rriro hasiko da dena. Orain atsede-
naldi unea da, gero, espetxetik ate-
ratzen denean, pilak berriro karga-
tu beharko ditugu. Nik uste dut
egoerara egiten zarela. Horrelako
gauza bat gertatzen zaizunean, no-
labait denak balio bikoitza hartzen
du. Tentsioan zaude, zeure burua
babestu ahal izateko, baina aldi be-
rean bizitza arrunta egiten duzu
eta horri sekulako etekina atera-
tzen diozu. Bizitzen duzuna bete-
betean bizitzen duzu. 
Badirudi indarkeria honen ingu-
ruan gizartean kontzientzia han-
ditzen ari dela. Hala deritzozu?
Nik uste dut gizartea aldatzen ari
dela, baina gehiago aldatu behar
du. Aldaketa sozialak beti dira mo-
telak. Instituzioetatik eman behar
diren pausoei dagokionez, ematen
dituzte, asko oso onak, baina hu-
tsuneak ere badaude hainbat gai-
tan. Hainbat atal dituen arazo bat
denez, askotan ez da hain erraza
modu jakin batera bideratzea.
Hala ere, hainbatetan badugu iru-
dipena pauso batzuk jakin gabe
ematen direla. Zentzu horretan,
faltan ikusten dugu planifikazio
bat, hainbat sailekoak elkarrekin
eseri ondoren atera beharrekoa.
Errekurtso gehiago ere bideratu
behar dira. Nahiago genuke etor-
kizunean arazoa hezkuntzaren bi-
dez bideratu ahalko balitz, baina
egun hezkuntzaz gain zigor-neu-
rriak hartu behar dira. 
Zer mezu eman nahiko zenukete
elkartetik gizarteari?
Gizarteari esango nioke ez dezala
pentsatu beste baten arazoa denik.
Agian, ezagutzen duzun jendeak
izan dezake arazoa. Esango nioke
ere tratu txarrak jasotzen dituen
emakumeari laguntzeko. Emaku-
me asko daude hainbeste aldiz
zanpatuak  izan direnak, ezen
autoestima lurrean dutela eta ezin
dutela bakarrik ezer egin egoera
horretatik ateratzeko. Garrantzi-
tsua da, beraz, gizarteak babestu
dezala, pertsona hori adoretu
dadin. Eta noski, baten batek bere
inguruan arrisku handiko egoera
bat ikusten badu, aurrea hartu
dezala.

I. GARCIA

«Orain arte ez bezala,
elkartearen bidez egoera
berdinean daudenek
entzuten diete biktimei»

«Haurrek begiak eta
belarriak dituzte. 
Beraien konklusioak
ateratzen dituzte»

«Ea hezkuntzarekin
arazoa bideratzen den,
baina egun zigor-neurriak
ere hartu behar dira»

ESTEREOTIPOEN ADINA
Gizartea›› Berdinsareak, indarkeriaren gaiari
lotuta martxan jarri duen aurtengo sentsibilizazio
kanpaina 13-18 urte artekoei zuzenduta dago

ESTI EZEIZA

Tolosa Berdinsarea osatzen duten
36 udaletxeren artean dago. Aur-
ten, indarkeriaren gaiari lotuta,
kanpaina berri bat jarri dute mar-
txan, eta hau, 13-18 urte bitarteko
gazteei zuzenduta dago. Ekimen
honen helburua, adin tarte horre-
tako nerabeak sentsibilizatzea da.
Izan ere, emakumeen aurkako in-
darkeriaren jatorria neska eta mu-
tilen sozializazio desberdinean da-
goela uste dute eta desberdintasun
hori areagotu egiten dutela bor-

txakeriaren legitimatze proze-
suek, gizarte zein kultur mailako-
ak izan.

Joan den astean zehar gauzatu-
tako ekintzen baitan, Josebe Itu-
rriotz Udaleko Berdintasun Tek-
nikariak hitzaldi batzuk eman 
zituen Orixe eta Laskorain ikaste-
txeetan. Honez gain, gaztetxo
hauek herenegun Trianguloan
gauzatutako ekitaldietan hartu zu-
ten parte. 

Iturriotzek urritik hona eginda-
ko azterketaren ondorio gisa azal-

du zuenez, «gazteen artean ber-
dintasun kultura bazegoela uste
bazuten ere, baieztatu duena da,
adin horretan estereotipoak oso
markatuak daudela eta oraindik
lan asko dagoela egiteko». Berak,
jolasen bidez eta zeharkako bideak
erabiliz, gazte hauek pentsatzen
dutena aztertu du, ondorioztatuz,
oraindik ere lan handia dagoela
egiteko berdintasunerako bidean. 

Aste honetako ekitaldien baitan,
herenegun emakumeenganako
indarkeriaren inguruan egunka-
rietan ateratako albisteak Trian-
guloan ipinitako esekitokian zin-
tzilikatu zituzten. Hori egiten ari
ziren bitartean, HITZAkoek inkesta
bat egin zieten lan horretan ari zi-
ren gaztetxo batzuei.

«Bikoteak berak erabakiko
du zer jantzi nahi duen»

Oier Arruabarrena
DBH 3. MAILAKO IKASLEA

1. Ez oso altua, beltzarana. Jatorra
eta berarekin hitz egin ahal dena. 
2. Neskek garrantzi handiagoa
ematen diote norbere itxurari. Ka-
lera ateratzeko gehiago presta-
tzen dira. Bestetik, neskek gehiago
begiratzen dute mutilek zer nolako
arropa daraman...
3. Ez, berak ikusiko du nola jantzi
nahi duen.

›› INKESTA

1. Nolakoa izatea gustatuko
litzaizuke zure bikotea? 
2. Norberaren itxurari, nork

ematen dio garrantzi gehien? Eta
bikotekidearenari? 3. Bikoteari
esango al zenioke zer jantzi behar
duen, eta mobila kontrolatuko al
zenioke?

«Jende aurrean ederrago
egoteak gehiago
arduratzen gaitu neskak»

Ainhoa Martinez
DBH 3. MAILAKO IKASLEA

1. Sentimenduak dituen mutila
izan behar du. Ederra, buruarekin
pentsatzen duena eta ez beste
gauza batzuekin, eta horrelako
gauzak. 
2. Neskok garrantzi gehiago ema-
ten diogu gure kanpoko itxurari.
Jende aurrean eder egotea gusta-
tzen zaigu, eta gehiago arduratzen
gaitu; mutil gehienei, berriz, ez 
zaie axola, berdin zaie hori. 
Bikotearen kasuen berdin, guri
gehiago inporta zaigu kanpoko
itxura.
2. Mugikorreko mezuak-eta ez
nizkioke begiratuko. Konfidantza
badaukagu elkarrengan, ez dago
zertan begira. Arropari dagokione-
an berriz, berari gustatzen 
bazaio nola janzten den, niri ere
berdin zait.  Norberak ikusi behar
du hori. 

«Orohar, neskek garrantzi
gehiago ematen diote
euren itxurari»

Andoni Elola
DBH 3. MAILAKO IKASLEA

1. Jatorra izan behar du nire bikote-
ak, eta konfidantza eman behar
dit. 
2. Neskek garrantzi gehiago ema-
ten diote beraien itxura fisikoari.
Hala ere, badaude norberaren
itxuraz asko arduratzen diren mu-
tilak ere. Bikotekidearen kasuan
berriz, neskek garrantzi handiagoa
ematen diote nire ustez honek zer
itxura duen.
3. Bakoitza nahi duen bezala janz-
ten da eta norberak ikusiko du. Nik
ez nioke esango neska lagunari
nola jantzi behar duen. Mugikorra-
ren kasuan berriz, ez nioke kontro-
latuko.

«Mugikorreko mezuak
irakurriko nizkioke agian»

Maialen Lopez
DBH 3. MAILAKO IKASLEA

1. Azkarra, ederra, begi politak di-
tuena, jatorra eta buruarekin pen-
tsatzen duena. 
2. Neskek, mutilek ez diote horre-
lako garrantziarik ematen. Bikote-
aren kasuan, mutilek, hauek itxu-
rari gehiago begiratzen diote.
3. Ez, berak nahi duen bezala jan-
tziko da. Mugikorrean mezuak ira-
kurri, agian bai.



«Sexuen arteko harremanetan
iraultza eman beharra dago»
Gizartea›› Emakumeen aurkako indarkeriaren
kontrako egunaren harira, elkarretaratzera deitu
dute gaurko 19:00etarako, Triangulo plazan

E Elkarrizketa EIDER ELDUAIEN ETA OIHANA LOPETEGI › Bilgune Feministako kideak

ESTI EZEIZA

Tolosaldeko Bilgune Feministako
kide dira Eider Elduaien (Tolosa,
1982) eta Oihana lopetegi (Ibarra,
1979). Beraiek egiten duten lana-
ren inguruan eta jendartearen
gaur egungo egoeraz mintzatu
dira. Bestalde, gaur 19:00etan
Triangulo plazan egingo den elka-
rretaratzera joateko deia luzatzen
diete herritar guztiei.
Zertan datza Bilgune Feminista-
ren lana?
Oihana Lopetegi: Alde batetik,
kontzientzia feminista sortzean
datza gure lana. Gaur egungo jen-
darte honetan, badirudi berdinta-
sun formal batera iritsi garela. Hau
da, legeak emakume eta gizonez-
koentzat berdinak dira, lan mun-
dura irten gara, eskolak ere mixto-
ak dira.… Emakumeak zapalduak
gaudenaren ideologia jada ez
dago. Lehen, zapalketa askozaz
ere bortitzagoa zen, orain sotilagoa
da. Beraz, alde batetik kontzien-
tziazio lan hori egiten dugu, jendea
ohartu dadin oraindik zapalduak
gaudela, non, emakumeak erailak
izaten diren. Bestalde, emakume-
on lana ez da kontutan hartzen,
etxeko lanetan egiten den lan pro-
duktiboak izugarrizko balioa du
eta oraindik ez da ordaintzen. Lan
munduan ere, emakumeek lan-
postu bera izan arren, lan katego-
ria txikiagoan daude ia enpresa
guztietan. Hauek, gainera, justifi-

kazio gisa esaten dute, emakume-
en lana ezberdina dela, edo denbo-
ra gutxiago daramatela lan horre-
tan. Azken batean, emakumeen
lana gutxiago baloratzen da. Gai-
nera, lan prekarioenetan ere ema-
kumea aritzen da. 
Beraz, bizi dugun berdintasun
egoera hau, itxurakeria besterik
ez dela uste al duzue?
Eider Elduaien: Bai, berdintasun
formala badago, baina hori ez da
erreala. 
O. L.: Beraz, kontzientziazio hori
bultzatzen dugu, parekidetasun
batera iristeko. Parekidetasuna
diogu, eta ez berdintasuna, gizo-
nen berdinak ez baitugu izan nahi.
Pareko eta kide izan nahi dugu.
Aukera eta eskubide berdinekin,
baina ez berdinak. Hala, kontzien-
tziazio lana, parekotasuna lortze-
ko eta parekidetasun batera ailega-
tzeko. Azken batean, gure helbu-
rua da Euskal Herri parekide bat
sortzea. 
E. E.: Eremu guztietan txertatzea
ikuspegi feminista. Bai lan mun-
duan, politikan, kulturan, hezkun-
tzan. Jendarteko eremu guztietan.
Esaterako, emakumea lan mun-
duan sartu dela badirudi ere, “lan-
postu feminizatuetan ari da: hez-
kuntzan, zerbitzuetan eta zaintza
lanetan.
Euskal Herri mailan, nola zaudete
antolatuta?
O. L.: Sektoreetan banatuta gaude,

eta hauetako bakoitzak lan zehatz
bat egiten du. Bilgunea erakunde
nazionala da, Euskal Herri guztian
dagoena. Guk Euskal Herri pare-
kide baten alde egiten dugu. Es-
kualdeka banatuta gaude eta ba-
koitzean, talde motorra izango li-
tzatekeena dago batetik, eta
bestetik, emakume sarea. Hauek,
proiektuarekin bat egiten dute,
nahiz eta militanteak ez izan. Ema-
kume hauek, beste erakunde ba-
tzuetan ere badaude, eta hauetan
feminismoa txertatzen ere lan egi-
ten dute. Honez gain, eskualdeeta-
koak biltzen gara Bilgune Nazio-
nalean. Hemen, Euskal Herriko
kide ezberdinek hartzen dute par-
te, eta azkenik, sektoreak daude.
Hauek dira, ekonomia, kultura,
hezkuntza eta komunikabideak.
Honez gain dokumentazio sail bat
ere badago.
Gizonezkoek parte hartzen al
dute zuen erakundean?
O. L.: Gure erakundea feminista da
eta bertan emakumeak bakarrik

daude. Jende askok hau ez du uler-
tzen. Guk badakigu, jendarte pare-
kide bat eraiki behar dugula, gizon
eta emakumeez osatua. Badakigu
ere, gizonek lan handia egin behar
dutela borroka honetan. Baina gi-
zonek beste eremu ugari ere badi-
tuzte lan egiteko, eta hau, gurea da.
Langileen borroketan langileek
diharduten bezala, ikasleenetan,

ikasleek jarduten duten bezala,
edo gay eta lesbianenetan, beraiek
diharduten bezala, emakumeen
borrokan, emakumeok egin behar
dugu lana. Beraiek jakingo baitute
inork baino hobeto, noiz dauden
zapalduta. 
E. E.: Gizon batek ulertu dezake
edo ez, baina ez du bere azalean bi-
zitzen. 
Nola lor daiteke, beraz, gizonak
ere kontzientziatzea?
O. L.: Emakume sarearen bitartez,
bakoitzak bere eremuan egiten
duen lanarekin.
E. E.: Kontzientziazio lana emaku-
me nahiz gizonengan egin behar
da.
O. L.: Batez ere emakumeengan
egin behar da kontzientziazio lan
hori, emakumeen kolektiboa za-
paldua dela sentitzeko.
Zer da zailagoa, emakumeak edo
gizonak kontzientziatzea?
E. E.:  Azken batean, urteetan inda-
rrean dauden eskemak apurtzea
da, emakume nahiz gizonengan.
Jendarte patriarkal batean bizi
gara eta horrek bere ondorioak
dauzka bizitzako eremu guztietan,
eta pertsona ororengan. Horrega-
tik, nahigabe bada ere, hori txerta-
tuta daukagu. Gauza da horri buel-
ta ematea.
O. L.:  Nik uste emakumeak kon-
tzientziatzea errazagoa dela, ho-
nek bere larruan jasaten baitu. Lan
munduko diskriminazioaren ka-
suak esaterako, emakumeak izate-
agatik soilik, oztopo ugari jartzen
dizkiete lantegietan. 
Egitura patriarkal batean bizi ga-
rela diozue. Defini ezazue hori.
E. E.: Gure ustez indarkeria sexista

ondorio bat besterik ez da. Bizi ga-
ren jendarte honetan, gizon eta
emakumeen arteko harremanak
goitik beherakoak, eta behetik go-
rakoak dira. Ez dira horizontalak,
erabat jerarkikoak dira. Hori zer-
gatik? Bizi garen sistema honek bi-
deratzen gaituelako horrelako ha-
rremanak izatera. Horrek ez du
esan nahi beti horrela izan denik.
Esate baterako, Euskal Herrian,
garai batean, sistema matriarkal
batean bizi izan ginen. Patriarka-
lismoa kapitalismoarekin lotuta

dago, eta horrek bideratzen du ha-
rreman mota batzuk izatera gizon
eta emakumeen artean. Harre-
man horiek, guk ulertzen ditugu,
direla, botere harremanak, goitik
behera, eta behetik gora egindako-
ak. Zein, honek ekartzen duen on-
dorioetako bat den indarkeria se-
xista.
O. L.:  Eiderrek ongi azaldu bezala,
zapalkuntza egiturazkoa da. Ho-
rrek ez du esan nahi gizon guztiak
matxistak direnik. Kapitalistak
barnean darama patriarkala iza-
tea. Produkzioaren araberako jen-
dartea da.
E. E.: Esaterako, etxeko lanak egi-
teak ez du dirurik ematen.
O. L.:  Gizonak ekoizten duen bi-
tartean, erosoagoa da emakumea
etxean edukitzea lanean, honek,
gero, gizarte segurantza ordain-
tzen ez badu ere. Askozaz ere ga-
restiagoa da ama bat lanean eduki-
tzea.
E. E.: Bizi garen sistema kapitalista
eta patriarkala da, eta honek, bizi-
rauteko harreman mota eta balore
mota batzuk.
Indarkeria sexistaren arazoaren
erroa, sistema patriarkala dela
uste duzue beraz.
O. L.: Bai, sistema patriarkala eta
honen ondoriozko matxismoa. In-
darkeria emakumeek jasaten dute
eta hau matxismoagatik dago.
Eta zein uste duzue dela konpon-
bidea?
E. E.: Gizon eta emakumeen arteko
harremanak aldatu beharra dau-
de. Eskubide eta aukera berdinta-
sunean oinarritutakoak izan behar
dute.
O. L.: Gizon eta emakumeen arte-
ko harremanetan iraultza bat
eman beharra dago. Arazoa sus-
traietik aldatu beharra dago, eta ez
adabakiak jarri bakarrik. Esatera-
ko etxeko lanetan, zaintzan, siste-
ma publiko bat bultzatu behar li-
tzatekeela uste dugu. Nahiz eta
osoko izan, emakumeei etxeko la-
nen pisua zerbait behintzat ken-
tzeko. 
E. E.: Guk ez dugu gizonen tokia
hartu nahi, hori ez dugu aldarrika-
tzen. Berdinak ez gara inoiz izan-
go, baina behintzat parekotasun
bat egotea nahi dugu.

ESTI EZEIZA

Kapitalismoak barnean
darama patriarkala
izatea. Produkzioaren
araberako jendeartea da

Gizonen pareko eta kide
izan nahi dugu. Aukera
eta eskubide berdinekin,
baina ez, berdinak

«Mahai tenisak geroz
eta indar handiagoa 
du Tolosaldean»

Villabona›› «Kirol
honekiko dagoen
afizioa dela eta adin
guztietako jendeari
zuzendurikoeskola
irekitzea izango da gure
hurrengo helburua»,
dio Txema Armentiak

E Elkarrizketa TXEMA ARMENTIA › Mahai tenis jokalaria

LEIRE GOROSTIDI

Txema Armentia (Donostia, 1959)
10 urtez saiatu da mahai tenisa bul-
tzatzen eta hau ezagutarazten.
Hernanin hasitako lanak Villabo-
nan jarraitzen ditu orain dela 3 ur-
tetatik. « Horrelako kirol batean,
jendearen parte-hartzea ezinbes-
tekoa da».
Noiz sortu zen taldea?
Kluba orain dela hiru urte federatu
zen organizazioak derrigortzen
zuen gutxiengo jokalari kopurua-
rekin; bost fitxa eta delegatu bat.
Usabal ireki artean, Villabonako
Olaederran eta Tolosako Lasko-
rain ikastolan entrenatzen ginen.
Etengabeko hedakuntzan dihar-
duzue, ezta?
Bai horrela da. Lehenengo urtean
bost hasi ginen eta bigarren denbo-
raldian aldiz hamar jokalariek har-
tu zuten parte. Aurreko urteko ko-
purua bikoiztuaz, aurtengoan,
adin guztietako hogei lagunek osa-
tzen dugu Olaederra Mahai Tenis
Kirol Kluba. Argi ikus daiteke, ge-
roz eta indar gehiago hartzen ari
garela.
Gaur egun non burutzen dituzue
entrenamenduak?
Villabonako eta Tolosako kirolde-
gietan. Ez da erraza izan lekutxo
bat izatea eta gutxiago jendeak gu
aintzat hartzea, halere esfortzu
handiari esker, Usabalen, mahai
tenisari zuzenduriko gela bat iza-
tea lortu dugu, partida ofizialak
bertan jokatzen ditugularik...
Ba al duzue diru laguntzarik?
Laguntza Instituzionalez gain, Vi-
llabonako Kirol Patronatuak ere
diru laguntzak ematen dizkigu.
Halere, hauek nahikoak ez izanik,
jokalari federatuek hilabeteroko
kuotak ordaindu behar izaten di-
tuzte, aurrera egin ahal izateko.
Zenbat talde bereizten dira klu-
baren barnean?
Hiru talde ari dira liga ofiziale-
tan.Bakar bat Bigarren Maila na-
zionalean eta beste biak hirugarre-
nean. Bigarren Mailan diharduten
bost tolosarrek mailaz igotzea lor-
tu zuten iragan urtean eta nahiz eta
klub barnean egon Usabal Mahai
Tenis Tolosa izena erabiltzen
dute.
Zein da mailaz igotzea lortu dute-
nen helburua?
Aurtengoan maila mantentzea
izango da. Lehen lau partidak gal-
du dituzten arren, mailari tamaina
hartzea eta emaitzak aldatzea es-
pero dut. Azken bi plazak ekidin
behar dira hirugarren mailara ez
jeisteko.

Umeek ba al dute lekurik klube-
an?
Bai, noski. Eskola Kirolari esker,
geroz eta partehartze handiagoa
dago gaztetxoenen artean. Ekin-
tza desberdinak prestatzen ditugu
mahai tenisa ezagutu eta hau prak-
tikan jartzeko.Alde batetik, Usabal
Kiroldegian burutzen diren jardu-
naldi bereziak daude eta ordu ter-
diz, mahai tenisarenfuntsa irakas-
ten da. Bestalde eta kasu honetan
asteroko entrenamenduak buru-
tuaz, partehartzea deritzogun tal-
dea dago. Ikastolan izena eman
ondoren, zonaldeko sei edo zazpi
konpetizioetan parte hartzeko
prestatzen ditugu.

Zein da ping pongna eta mahai te-
nisaren arteko desberdintasuna?
Ez dute zerikusirik: ping pongna
etxeko mahaian edo lagun artean
egiten dugun jokoari deritzogu eta
helburua, pilota beste aldera igaro-
tzera mugatzen da. Mahai tenisa
aldiz, azkartasun, kontzentrazio
eta teknikotasun handiko jarduera
da. Kirol olinpikoa izanik, erregla-
mentazio zehatza bete behar da.
Zer nolako harrera du mahai teni-
sak Tolosan?
Ezin hobea. Tolosan ping pongne-
an jolasteko afizio handia dago. Ki-
roldegia ireki zenetik beti ari da
norbait jolasten.
Nola bizi da mahai tenisa Euskal
Herrian?
Uste dena baino indar gehiago
duen kirola da. Gipuzkoako talde-
ak potentzi bat bilakatu dira bai
Euskal Herri eta baita Estatu mai-
lan ere. Katalunia eta Andaluzia-
ren atzetik euskal taldeak dira in-
datsuenak.
Zenbat talde daude Euskal He-
rrian?
Hamalau talde ari gara liga nazio-
nalean jolasten. 
Proiektu berririk bai?
Adin desberdinetako jendeari zu-
zenduriko mahai tenis eskola sor-
tzen saiatu gara baina desinforma-
zio arazoengatik ez da talderik sor-
tu.. Berriz ere bultzatuko dugun
proposamena izango da.
Zer behar du mahai tenisak eza-
gunagoa izateko?
Ikus entzunezko komunikabidee-
tan duen proiekzioa zabaltzea. Ko-
munikabideetan agertzen ez de-
nak ez du lekurik jendearen egu-
nerokotasunean.

L. GOROSTIDI

«Pilota 180 kilometro
orduko abiadurara hel
daiteke. Kontzentrazioa
beharrezko faktorea da»

«Mugimendu berdinak
lantzen ditugu kolpeak
zehaztasun osoz egin
ahal izateko»

«Joko espazio mugatua
izan arren, partidetan
kilometro asko egiten
ditu kirolariak»

Antolatzaileak eta erakundeetako ordezkariak, atzo, inaugurazioan. I.T.

Zabalik ditu ateak dagoeneko
txotxongiloen festa erraldoiak
Tolosa ›› Atzo inauguratu
zuten Titirijai 07, Udaleko,
Eusko Jaurlaritzako eta
Txekiako ordekariekin 
eta jende ugarirekin

IÑIGO TERRADILLOS

Zabaldu ditu ateak dagoeneko
aurtengo txotxongiloen festak,
hau da Titirijai 07k. Ez edonola
gainera, jendetza ugari izan bai-
tzen, lehendabizi udaletxeko ge-
lan eman zuten azalpenean, eta
ondoren, Aranburu jauregiko era-
kusketan eginiko bisitan.

Jokin Bildarratz Tolosako alka-
tea, Miren Azkarate Eusko Jaurla-
ritzako bozeramailea, Ana Arretxe
Tolosako Ekinbide Etxeko lehen-
dakari eta Txekiar Errepublikako
enbaxadorea izan ziren aurkezpe-
nean. Bildarratzek une oso polita
dela azaldu zuen; «Titirijai 07ri ha-
siera emango diogu, eta horretaz
gain, pozgarria da ikustea jadanik
hasi dituztela Tolosako Nazioarte-
ko txotxongilo zentroko obrak».
Era berean, Ana Arretxek eskertu
egin zuen Titirijai egiteko laguntza
ematen duten guztiei eta denak
gonbidatu zituen Aranburu jaure-

giko erakusketa ikustera, «bene-
tan harrituta geratuko baitzarete,
oso polita baita».

Bere aldetik, Txekiar errepubli-
kako enbaxadoreak ohore bat dela
Titirijaik Txekia aukeratu izan lu-
rralde bezala esan zuen; «aurten
25 urte betetzen ditule akontuan
hartuta, oso pozgarria da; Txekiar
Txotxongilora Leihoa erakusketa
oso berezia da, eta XVIII. mende-
tik hasi eta gaur egunera arteko
gure lurraldeko kultura laburbil-
tzen du», azaldu zuen.

Erakusketara bisita
Behin egin beharreko aurkezpe-
nak eginda, udaletxeko gelan bildu
zen jendetza, bertakoak nahiz lu-
rralde askotatik etorritakoak,
Aranburu jauregira abiatu ziren,
bertan zain baitzuten ikuskizun
paregabea. Jauregian sartu bezain
pronto beste mundu batera sartu
balira bezala sentitu ziren guztiak,
txotxongiloek harrituta. Atzo izan
zen inaugurazioa, eta gaurtikhe-
rritar orok izango dute bisitatzeko
aukera.

Erakusketaz gain, gaur ere izan-
go dira ikuski zunak, hain zuzen
ere, bost herriko txoko desberdi-
netan.

Txotxongiloen festa ere Albizturren 
ALBIZTUR ]Txotxongilo festa egin zuten atzo Albizturren. Herriko nahiz kanpoko 50 haur
inguru bildu ziren. Hasteko, Asbinenea antzerki taldekoek txotxongiloak egiten erakutsi
zieten. Askok bat baino gehiago egin zituzten, eta denak etxera eraman zituzten. 
Ondoren, Asto bat hipodromoanantzerki saioa hasi aurretik txokolatada izan zen. 
Egunari amaiera emateko, helduak nahiz haurrak Arkaitz elkartean bildu ziren, 
gaztain-jatea egiteko. ESTI EZEIZA

Loatzok Santa Zezili eguna ospatu zuen atzo
ADUNA ] Santa Zezilia ospatzen dugu/aurtengo honetan Adunan/Loatzo eskola gidari dala/ giro
onean pasa dezagun/baita umore onean. Horrela zioen atzo Adunan agurreko bertsoak. Herria
musikaz jantzi zen goizean, izan ere, herri ezberdinetako Loatzo Musika Eskolako ikasleak ber-
tan bildu ziren akordeoi, trikitixa, pandero, tronpeta eta abar eskuetan zituztela. Hauekin, gura-
soak ere jendez bete zuten Aduna herria. ASIER IMAZ

LANA
]Zaintzailea. Tolosan, arratsalde-
tan bi haur zaintzeko pertsona be-
har da. 630 98 43 00. 

SALGAI
]Autoa. 206 GTI. 4 urte. 7500

euro. Aukera bikaina. 656 41 02
80. 

BESTERIK
]Zakurkumea. Border Collie ba-
ten kume emea oparitzen da. 658
70 59 12.

Iragarki laburrak

›› EGITARAUA

Azaroak 25, gaur
]Leidor antzokia.17:00etan,
Mancomio mulecos-en (kolom-
bia) Ricitos de oro.
]Gorosabel auditorioa.
12:00etan, 17:30ean eta 
18:30ean izango da, 
Gar produkzioak-en 
(Euskal Herria) Txo itxoin ikusgai.
]Ferialekua.18:00etan Divadlo
Alfa taldearen (Txekia) 
Los tres mosqueteros.
]Kultur Etxea.El retal taldearen
(Madrid) El enamorado y la muerte
ikusgai.
]Beotibar pilotalekua.17:30ean
eta 19:30ean ziango da , 
Cia. Nal de Hanoi-ren (Vietnam)
Marionetas sobre el agua. 

Azaroak 26, bihar
]Leidor antzokia.12:00etan eta
15:00etan, Drak taldearen 
(Txekia) Flying babies
ikuskizuna izango da.
]Gorosabel auditorioa.
09:45ean eta 10:30ean, Gar pro-
dukzioak-en (Euskal Herria) Txo
itxoin ikusgai.11:00etan, 15:00etan
eta 18:00etan, Atelier 313ren (Bul-
garia) El baron de Munchausen
ikusgai.
]Ferialekua.11:00etan eta
15:00etan izango da ikusgai, Di-
vadlo Alfa taldearen (Txekia) Los
tres mosqueteros.
]Kultur Etxea.10:30ean,
15:00etan ta 18:00etan izango da,
La Chana taldearen (Salamanca)
Vulgarcito ikuskizunaz gozatzeko
aukera.
]Beotibar pilotalekua.17:30ean
eta 19:30ean izango da ikusgai,
Cia. Nal de Hanoi-ren 
(Vietnam) Marionetas 
sobre el agua.
]Kasinoa.20:30ean eta
22:30ean izango da ikusgai, 
Teatro Haraporen (Argentina)
Amoratado ikusgai.

Jende ugari gerturatu zen Aranburura. Guztiak txundituta geratu ziren. I.T.

Gaztetxoek ere ederki pasa zuten txotxongiloak ikusiz. I.T.

Zanpantzarrak atseden hartzen, kupeletik ez oso urrun badaezpada, atzo ospatu zen Ikaztegietako Euskal Jaian. A.  IMAZ

Haurrak dantzan, janaria 
eta edaria denentzat eta
zanpantzarrak Euskal Jaian
Ikaztegieta ›› Euskal Jaia
antolatu zuten atzo lehen
aldiz eta herritarrak
«gustura» agertu ziren
artzain-andrez jantzita

ASIER IMAZ

Ikaztegietan lehen aldiz antolatu
dute Euskal Jaia, eta berau atzo
egin zuten. Herritarrak zeruari be-
gira egon ziren arren une batzue-
tan, «gustura» agertu ziren . Feria
izan zen goizean goizetik bilgune
eta bere inguruan burutu ziren
ekitaldi gehienak.

Artzai-andrez jantzita
Ikaztegietarrak artzain-andrez
jantzita jeitsi ziren herriko plazara.
11:00etan postuak ireki zituzten,
baita erdian kokaturik zegoen sa-
gardo kupela ere. Ondoren, txala-
parta doinuek deialdia herri guzti-
ra zabaldu zuten. Ohean norbait
oraindik zalantzan aurkitzen ba-
zen edo, zanpantzarrak bidali zi-
tuzten herri guztian zehar Euskal
Jaian parte hartzeko gonbita luza-
tzeko asmoz. 

Eguerdian, berriz, herriko dan-
tzari txikiek saioa eskaini zuten In-
dependentzia jartzen zuen pan-
kartaren aurrean, izan ere hainbat
herritarrek, ANV-EAEk deitutako
Independentzia Egunarekin
modu horretan bat egin nahi izan
zuten. 

Janari eta abereak
Feria bat ez da ezer janari eta abe-
rerik gabe, hori pentsatu behar
izan zuten antolatzaileek Euskal
Jaia antolatzerako garaian. Gau-
zak horrela, Ikaztegietako plazan
bietatik aukera ugaria izan zen,
dastatzeko eta ikusteko, noski. 

Amezketan, Aldarria eskuetan, Independentzia Eguna ospatu zuten.A. IMAZ

Independentzi Eguna
hainbat herritan
ANV-EAEk deituta
Politika ›› Amezketan
mendi martxa egiten ari
zirela, Larraitzen 
Guardia Zibilak hiru lagun
identifikatu zituen

A. IMAZ

ANV-EAEk deituta, Euskal Herri-
ko herri askotan bezala, gure es-
kualdeetako hainbat herritan In-
dependetzi Eguna ospatu zen
atzokoan. Herri guztietan lelo bera
errepikatu zen, «euskaldunok ba-
ditugu inoiz baino arrazoi gehiago
independentziaren aldeko apus-
tua egiteko». 

EAEren Aldarria eskuetan
Izan ere, atzokoan ANV-EAEk
plazaratutako Aldarria eskuz esku
ibili zuten Independentzia Eguna
ospatzera hurbildu ziren herrita-
rrek. Bertan, ANV-EAEren ikus-
puntutik herri honen historia eta
etorkizunerako bidea aurkitzen
dira. «Independenteak izan ginen
Nafarroaren izenpean, indarrez
Estaturik gabe eta zatiturik utzi
gintuzten arte. Gerora, foruak izan
ziren gure askatasunaren honda-
rrak, baina horiek ere gehiegizko-
ak iruditzen zitzaizkien. Frantziar
eta espainiar estatuetan murgil-
tzea da nahi zuten eta nahi duten
bakarra». Gaur egun berriz, «era-
bakitzeko ahalmena bermatzen
duen autonomiari ere ezezkoa
eman diote, aspaldiko gatazka
honi konponbide politikoa emate-
ko aukera historikoa zapuztuz».
Honen harira, EAEren Aldarriak,

EAJ eta Nafarroa Bai alderdiak
PSOEren bidelaguntzat jotzen
ditu; «PSOEk bidelagun ederrak
topatu ditu: EAJ eta NaBai. Hauen
lehentasuna ez da Euskal Herria-
ren eta euskal herritarren eskubi-
deak bermatuko dituen marko de-
mokratiko bat eraikitzea», Euskal
Herriari «orain dela 30 urte egin
bezala, iruzur berri bat egin behar
badie, ez dute inolako eragozpe-
nik». 

Etorkizunerako erronka, inde-
pendentziaren bidean denak el-
kartzea dela aipatzen du Alda-
rriak. «Independentzia dugu hel-
muga. Eta gure ustez, bidea
elkarrekin egin beharko genuke
independentziaren alde gauden
guztiok». Topagune bezala, EAEk
aurkeztu zuen manifestua aldarri-
katu zuten, Guk, Euskal Nazioa, In-
dependentziahain zuzen ere. 

Guardia Zibila Larraitzen
Bi eskualdeetako hainbat herritar
atzo kalera irten ziren Indepen-
dentzia Eguna ospatzeko asmoz.
Ibarran Aldarriak banatu zituzten
eguerdian, Tolosan gertatu zen be-
zala. Villabona, Asteasu eta Zizur-
kilek bat eginik ospatu zuten be-
rriz atzoko eguna. Amezketan
Guardia Zibilaren presentzia izan
zuten, izan ere, Esteban Nieto eta
Joxemi Zumalaberen omenezko
zuhaitzak ikustera zihoazela hain-
bat herritar, mendi martxan,
Guardia Zibila «zain» zutela jabe-
tu ziren Larraitzen. «Hiru lagun
identifikatu zituzten eta 30 minu-
tu bertan egon ondoren, elkarreta-
ratzea egiteko herrira jeitsi gara». 

Ibarran ANV-EAEren kartelak eta eskuorriak banatu eta jarri zituzten.A. IMAZ



Azoka
]Tolosa. Bigarren eskuko mendi-
ko materialaren merkatu txikia
Oargi elkartean. Gaur, 16:00etatik
20:00etara, eta astean zehar,
18:00etatik 21:00etara. Argazki
lehiaketako argazkiak ere ikusgai
daude.

Zinema
]Villabona. El orfanato filma, gaur,
19:30ean, eta bihar, ikuslearen
eguna, 21:30ean, ikusgai, Gurea
aretoan.
]Villabona. Azur eta Asmar gazte-
txoentzako filma, gaur, 17:00etan,
Gurean.
]Tolosa. Supersalidos pelikula
izango da ikusgai, Bonbereneako

AAgendaAAgurrak

Zorionak etxeko bi bihurriei!
Beñatek (Asteasu) gaur bi urte, eta birraitona Mielek (Tolosa), 

berriz... Jarraitu horrela urte askoan!

‹‹ Goiza Arratsaldea Tenperatura Bihar
2007-11-25

Eguraldia

›› 09°›› 06°

GOIZA OSTARTEAK
ARRATS.      OSTARTEAK
BEROENA 11°
HOTZENA 6°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

zine-klubaren baitan, 17:30etik au-
rrera.

›› GUARDIAKO FARMAZIAK
Gaur
]Tolosa. Morant, R. Zabalarreta,
1. 943 67 36 49.
]Lekunberri. Azpiroz, M.A. Aralar
kalea, 43. 112.

Bihar
] Ibarra. Iturrioz, I. Euskal Herria, 3.
943 67 09 15.
]Leitza. Erbiti, O. Lizarraga kalea,
7. 112.

HITZAK ez du bere gain hartzen
egunkarien adierazitako esanen
eta iritzien erantzunkizunik.

Urte askoan!
Handitan izan nahi zenuena erakutsi
zenigun, lortu duzu. Zorionak, mende
laurdena bete duzu eta.


